Ár 2006, föstudaginn 26/5 ´06 kl. 16:00 kom kjörstjórn Hveragerðisbæjar saman til fundar. Eftirfarandi bókun var samþykkt:
Athugasemd vegna afgreiðslu kjörstjórnar á kjörgengi Kolbrúar Óskar Guðmundsdóttur og beiðni um að annar aðili skipi sæti hennar á listanum og bókunar sveitarstjórnar Hveragerðisbæjar um sama mál.    

Samkvæmt 5. grein laga um kosningar til sveitarstjórna hafa þeir einir kosningarétt og kjörgengi sem skráðir hafa verið með lögheimili í sveitarfélaginu þremur vikum fyrir kjördag. Í kosningaleiðbeiningum félagsmálaráðuneytis 2006 er tekið fram að slík tilkynnig verði að hafa borist Hagstofunni í síðasta lagi 5. maí 2006. Á fundi kjörstjórnar 6. maí lágu ekki fyrir neinar upplýsingar um að hægt væri að tilkynna breytingu á heimilisfangi til Hagstofunnar til hádegis þann dag. Helga Kristjánsdóttir, skrifstofustjóri Hveragerðisbæjar, sem þar mætti sem ritari kjörstjórnar, hafði ekki heldur neinar upplýsingar þar um. Rétt er að hafa hugfast að aðstoð við breytingu á heimilisfangi er ekki á verksviði kjörstjórnar.

Þar sem þessi möguleiki var ekki ljós við móttöku framboðslista var því miður ekki hægt að upplýsa umboðsmann viðkomandi lista um möguleika þeirra um að koma breytingu á heimilisfangi til Hagstofunnar. Bókun sveitarsjórnar um „mistök kjörstjórnar“ stenst þó ekki enda ekki á verksviði kjörstjórna að koma breytingum á heimilisföngum til Hagstofunnar.

Kjörklefum hefur verið komið upp ásamt leiðbeiningum. Þá hefur kjörfundur verið auglýstur eins og lög gera ráð fyrir.  Kjörgögn eru komin á staðinn og kjörskrár koma að loknum bæjarstjórnarfundi sem hefst kl. 16:30. Kjörstjórn ásamt varamönnum og umboðsmönnum lista hefur verið boðuð til fundar í kjörstofu laugardaginn 27. maí kl. 7:30. Fleira ekki fært til bókar og fundi slitið kl. 16:30.  

